
Kee keng koen it Thio ni dapat pangkat Tam Hoa memangkoe pangkat Taij tjoe kho, en Taij tjong Pek Boen Tjong kong, merawatin koewasa perkara perkara dalem negri, apa perkara sampe di tangen Taij Tjongpek jang pereksa dan Boen tjong Pek poenja anak kong joe, taon it Bi ni dapat kaij goan en Tjin soe anak Bapa enkong pegang kekoewasa Tjoekho djadi kaija besar dengan kaija anak tjoetjoe.

Itoe satoe anak oehouw dengan orang jang berhati boë tiada maoe seraka in orang poenja Hong Sooij dengan moera hati boedi menoeloeng sama orang ini ada satoe pertantahan jang bae sampe Alla taäla kaboelken banjak anak tjoetjoe berpangkat dengen banjak Redjekinja.



FATSAL 123.




Tjerita di Lam An waktoe keradjahan Taij Tjeng tiauw ada se-orang She Tan nama Kwi Peng Sian Seng poenja bapa bernama Goan Tin.

Goan Tin poenja pentjarian djadi toekang, ada amat oehanw sama orang toewa, belon taoe melawan en belon taoe bikin orang toewanja mara,

Dan dia poenja Bapa ada telaloe soeka makan ikan basa dalem tiga hari sekali pegi kepasar bli ikan basa boeat kasi bapa makan,

Dari roemanja pegi kepasar, ada delapan sebilan pal poenja djaoe, tiada perdoeli oedjan besar en tiada oeroengan pegi djooga.

Dan itoe satoe hari oedjan besar dengan gelap, kaloe maoe pegi kepasar, misti liwatin di satoe goenoeng ketjil Tjong San nia. dan itoe hari liwat djalan di itoe goenoeg lantas djato masok di dalem satoe lobang jang dalem. Sampe badannja berapa tempat jang loeka keloewar dara dengan pelahan mandjat naek, tiada koerang satoe apa, dengan selamat tjoema dapat sidikit loeka tapi tiada oeroeng pegi djoega.

